
 

 

 

 

,,ბსუ-ს საგანმანათლებლო პროგრამებზე სწავლის საფასურის განსაზღვრის წესის 

დამტკიცების თაობაზე“ ბსუ-ს წარმომადგენლობითი საბჭოს 2021 წლის 15 

ივლისის №07-01/36 გადაწყვეტილებაში ცვლილების შეტანის შესახებ 
 

„უმაღლესი განათლების შესახებ“ საქართველოს კანონის მე-18 მუხლის, ბსუ-ს წესდების მე-10 

მუხლის, ,,ბსუ-ში სწავლის საფასურის გადახდის წესის დამტკიცების შესახებ“ ბსუ-ს 

წარმომადგენლობითი საბჭოს 2015 წლის 29 სექტემბრის №06 გადაწყვეტილების, ბსუ-ს 

აკადემიური საბჭოს 2015 წლის 08 ოქტომბრის №111 დადგენილებით დამტკიცებული „სასწავლო 

პროცესის მარეგულირებელი წესის“, საქართველოს მთავრობის 2026 წლის 15 იანვრის №3 

დადგენილებით დამტკიცებული "2025 წლის 17 დეკემბრამდე უმაღლეს საგანმანათლებლო 

დაწესებულებაში ჩარიცხული პირების სწავლის დაფინანსების წესი და პირობების", ,,2026-2027 

სასწავლო წლისათვის სახელმწიფოს მიერ დაფუძნებულ უმაღლეს საგანმანათლებლო 

დაწესებულებაში, უმაღლესი საგანმანათლებლო დაწესებულებისა და საგანმანათლებლო 

პროგრამების (კურიკულუმების) მიხედვით, ერთიანი ეროვნული გამოცდებით/სამაგისტრო 

გამოცდებით და ერთიანი ეროვნული გამოცდების/სამაგისტრო გამოცდების გავლის გარეშე 

მისაღებ სტუდენტთა რაოდენობის დამტკიცების შესახებ“ საქართველოს მთავრობის 2026 წლის 12 

თებერვლის №55 დადგენილების, „იმ საგანმანათლებლო პროგრამების (კურიკულუმების) 

ჩამონათვალის განსაზღვრის შესახებ, რომელთა განხორციელების უფლებაც აქვთ სახელმწიფოს 

მიერ დაფუძნებულ უმაღლეს საგანმანათლებლო დაწესებულებებს“ საქართველოს მთავრობის 

2026 წლის 20 მაისის №212 დადგენილების, ,,საქართველოს მთავრობის მიერ დაფუძნებული 

უმაღლესი საგანმანათლებლო დაწესებულების დაფინანსების წესისა და პირობების დადგენის 

შესახებ“ საქართველოს მთავრობის 2026 წლის 30 ივლისის №359 დადგენილების, საქართველოს 

განათლების, მეცნიერებისა და ახალგაზრდობის სამინისტროს წერილის  (04/09/2026, 

MES8260001149118), ბსუ-ს რექტორის და ადმინისტრაციის ხელმძღვანელის ერთობლივი 

სამსახურებრივი ბარათის (№1339960,  29/09/2026), წარმომადგენლობითი საბჭოს რეგლამენტისა 

და წარმომადგენლობითი საბჭოს 2026 წლის 29 სექტემბრის №07-02/06 ოქმის საფუძველზე 

წარმომადგენლობითმა საბჭომ 

 

გადაწყვიტა: 

1. ,,ბსუ-ს საგანმანათლებლო პროგრამებზე სწავლის საფასურის განსაზღვრის წესის 

დამტკიცების თაობაზე“ ბსუ-ს წარმომადგენლობითი საბჭოს 2021 წლის 15 ივლისის N07-

01/36 გადაწყვეტილებაში შევიდეს ცვლილება, კერძოდ, №1 დანართი (ბსუ-ს 

საგანმანათლებლო პროგრამებზე სწავლის საფასურის განსაზღვრის წესი) ჩამოყალიბდეს 

ახალი, წინამდებარე გადაწყვეტილებაზე თანდართული რედაქციით (№1 დანართი) და 

გავრცელდეს 2026 წლის 4 სექტემბრიდან წარმოშობილ სამართლებრივ 

ურთიერთობებზე. 

                29 სექტემბერი, 2026 წელი 

წ ა რ მ ო მ ა დ გ ე ნ ლ ო ბ ი თ ი    ს ა ბ ჭ ოს 

გ ა დ ა წ ყ ვ ე ტ ი ლ ე ბ ა № 07-01/38 



2. გადაწყვეტილება განთავსდეს ბსუ-ს ვებგვერდზე. 

3. წინამდებარე გადაწყვეტილების გათვალისწინებით მომზადდეს კოდიფიცირებული 

,,ბსუ-ს საგანმანათლებლო პროგრამებზე სწავლის საფასურის განსაზღვრის წესი“ და 

განთავსდეს იურიდიულ ცნობარში.  

4. გადაწყვეტილება დაეგზავნოს ბსუ-ს მართვის ორგანოებს (აკადემიურ საბჭოს, 

რექტორს, ადმინისტრაციის ხელმძღვანელს და ხარისხის უზრუნველყოფის 

სამსახურის ხელმძღვანელს), რექტორის მოადგილეებს, ფაკულტეტებს, სასწავლო 

პროცესის დეპარტამენტს, საქმისწარმოების სამსახურს (კანცელარია), იურიდიულ 

დეპარტამენტს, საინფორმაციო ტექნოლოგიების სამსახურს, სტუდენტთა კარიერული 

განვითარების, კულტურისა და სპორტის დეპარტამენტს,  საფინანსო-ეკონომიკურ 

დეპარტამენტს. 

5. გადაწყვეტილება ძალაშია ხელმოწერისთანავე. 

6. გადაწყვეტილება შეიძლება გასაჩივრდეს კანონმდებლობით დადგენილ ვადაში და 

წესით ბათუმის საქალაქო სასამართლოში (მისამართი: ქ. ბათუმი, ს. ზუბალაშვილის 

ქ. №30). 

 

ბსუ-ს წარმომადგენლობითი საბჭოს სპიკერი, 

    პროფესორი                                                                                           ჯ. კარალიძე      

 

 

 

 

 

 

 

 

 

 

 

 

 

 

 

 



ბსუ-ს წარმომადგენლობითი საბჭოს 2026 წლის 29 სექტემბრის №07-01/38  

გადაწყვეტილების 

№1 დანართი 

ბსუ-ს წარმომადგენლობითი საბჭოს 2021 წლის 15 ივლისის  

№07-01/36 გადაწყვეტილების №1 დანართის ახალი რედაქცია 

 

 

ბსუ-ს საგანმანათლებლო პროგრამებზე სწავლის  

საფასურის განსაზღვრის წესი 

მუხლი 1. ზოგადი დებულებები 

1. წინამდებარე წესი ადგენს საჯარო სამართლის იურიდიული პირი - ბათუმის შოთა 

რუსთაველის სახელმწიფო უნივერსიტეტის (შემდეგში -  ,,ბსუ“ ან ,,უნივერსიტეტი“) უმაღლეს 

საგანმანათლებლო პროგრამებზე (შემდეგში - ,,უმაღლესი პროგრამა“), სწავლის საფასურს 

(ღირებულებას/ტარიფს), მისი განსაზღვრის, ასევე საფასურის ცვლილების შესახებ ბსუ-ს 

საქმისწარმოებას და პროცედურას. 

2. 2026-2027 სასწავლო წლის დაწყებამდე ბსუ-ში აკადემიური უმაღლესი განათლების 

სამივე საფეხურის, ასევე ქართულ ენაში მომზადების საგანმანათლებლო პროგრამის, 

მასწავლებლის მომზადების/სპეციალური მასწავლებლის მომზადების უმაღლესი 

საგანმანათლებლო პროგრამების სწავლის საფასური განსაზღვრულია ,,უმაღლესი 

განათლების შესახებ“ საქართველოს კანონის შესაბამისად, წინამდებარე წესით ან/და ბსუ-ს 

წარმომადგენლობითი საბჭოს გადაწყვეტილებით. 

3. ,,საქართველოს მთავრობის მიერ დაფუძნებული უმაღლესი საგანმანათლებლო 

დაწესებულების დაფინანსების წესი და პირობების დამტკიცების შესახებ" საქართველოს 

მთავრობის 2026 წლის 30 ივლისის №359 დადგენილებით (შემდეგში - უსდ-ს დაფინანსების 

წესი) განისაზღვრა საქართველოს მთავრობის მიერ დაფუძნებულ უმაღლეს 

საგანმანათლებლო დაწესებულებებში (მათ შორის ბსუ-ში) პირველი და მეორე საფეხურის, 

მასწავლებლის მომზადების/სპეციალური მასწავლებლის მომზადების და ქართულ ენაში 

მომზადების უმაღლეს საგანმანათლებლო პროგრამებზე 2026-2027 სასწავლო წლიდან 

ჩარიცხულ პირთა სწავლის საფასური და დაფინანსების პირობები.  

4. 2026-2027 სასწავლო წლიდან, საქართველოს კანონმდებლობის, ,,უმაღლესი 

განათლების შესახებ“ საქართველოს კანონის და საქართველოს მთავრობის 2026 წლის 30 

ივლისის №359 დადგენილების საფუძველზე, წინამდებარე წესით განისაზღვრება: 

ა) ბსუ-ს სადოქტორო საგანმანათლებლო პროგრამაზე სწავლის საფასური - საქართველოს 

მოქალაქეებისათვის, ასევე უცხო ქვეყნის მოქალაქეებისა და მოქალაქეობის არმქონე 

პირებისთვის; 

ბ) ბსუ-ს საბაკალავრო/ერთსაფეხურიანი/სამაგისტრო საგანმანათლებლო პროგრამებზე 

სწავლის საფასური - ერთიანი ეროვნული გამოცდების/სამაგისტრო გამოცდების გავლის 

გარეშე ჩარიცხული უცხო ქვეყნის მოქალაქეებისა და მოქალაქეობის არმქონე პირებისათვის. 

5. საქართველოს მთავრობის 2026 წლის 15 იანვრის №3 დადგენილებით დამტკიცებული 

"2025 წლის 17 დეკემბრამდე უმაღლეს საგანმანათლებლო დაწესებულებაში ჩარიცხული 

პირების სწავლის დაფინანსების წესი და პირობების" გათვალისწინებით:  

ა)  2025 წლის 17 დეკემბრამდე უმაღლეს საგანმანათლებლო დაწესებულებაში ჩარიცხული იმ 

პირების სწავლის დაფინანსება, რომლებმაც ის მოიპოვეს 2026 წლამდე, სახელმწიფოს მიერ 

გაგრძელდება 2030-2031 სასწავლო წლის ჩათვლით, იმავე ოდენობითა და პირობებით, 

რომლითაც/რომლებითაც ეს დაფინანსება აღნიშნულ პირებს მოპოვებული ჰქონდათ 2025 

წლის 17 დეკემბრამდე მოქმედი „უმაღლესი განათლების შესახებ“ საქართველოს კანონის 

შესაბამისი ნორმებისა და ამ ნორმების საფუძველზე გამოცემული სამართლებრივი აქტების 

საფუძველზე; 



ბ) 2025 წლის 17 დეკემბრამდე უმაღლეს საგანმანათლებლო დაწესებულებაში ჩარიცხულ 

საქართველოს მოქალაქეებსა და „საქართველოს მოქალაქეთა და საქართველოში მცხოვრებ 

უცხოელთა რეგისტრაციის, პირადობის (ბინადრობის) მოწმობისა და საქართველოს 

მოქალაქის პასპორტის გაცემის წესის შესახებ“ საქართველოს კანონის 2013 მუხლით 

გათვალისწინებულ პირებს, რომელთაც ვერ მოიპოვეს სრული ან ნაწილობრივი სახელმწიფო 

სასწავლო გრანტი, უფლება აქვთ, მონაწილეობა მიიღონ სტუდენტთა საგრანტო კონკურსში, 

მოიპოვონ/გაიუმჯობესონ სახელმწიფო სასწავლო გრანტის ოდენობა, საქართველოს 

განათლების, მეცნიერებისა და ახალგაზრდობის მინისტრის ბრძანებით დადგენილი წესით. 

 
 

 

მუხლი 2.  პირველი და მეორე საფეხურის, მასწავლებლის მომზადების/სპეციალური 

მასწავლებლის მომზადების და ქართულ ენაში მომზადების უმაღლეს საგანმანათლებლო 

პროგრამებზე 2026-2027 სასწავლო წლიდან ჩარიცხულ პირთა დაფინანსების წესი და პირობები, 

საქართველოს მთავრობის 2026 წლის 30 ივლისის №359 დადგენილების მიხედვით 
 

1. საქართველოს მთავრობის 2026 წლის 30 ივლისის №359 დადგენილებით 

დამტკიცებული უსდ-ების დაფინანსების წესი განსაზღვრავს საქართველოს მთავრობის მიერ 

დაფუძნებული უმაღლესი საგანმანათლებლო დაწესებულებების (მათ შორის ბსუ-ს) პირველი 

და მეორე საფეხურის, მასწავლებლის მომზადების/სპეციალური მასწავლებლის მომზადების 

და ქართულ ენაში მომზადების უმაღლეს საგანმანათლებლო პროგრამებზე 2026-2027 სასწავლო 

წლიდან ჩარიცხულ პირთა დაფინანსების წესს და პირობებს, მათ შორის: 

ა) უმაღლესი საგანმანათლებლო დაწესებულების დაფინანსების სახეებს: საბაზო დაფინანსებას 

და სახელმწიფო დაკვეთის შესრულებაზე დაფუძნებულ დაფინანსებას;  

ბ) აკადემიური უმაღლესი განათლების პირველ და მეორე საფეხურებზე, ასევე მასწავლებლის 

მომზადების, სპეციალური მასწავლებლის მომზადების და ქართულ ენაში მომზადების 

საგანმანათლებლო პროგრამების ღირებულებებს, რომლის ფარგლებშიც სახელმწიფო სრულად 

აფინანსებს სტუდენტის სწავლის საფასურს;  

გ) აკადემიური უმაღლესი განათლების პირველ და მეორე საფეხურებზე, ასევე მასწავლებლის 

მომზადების, სპეციალური მასწავლებლის მომზადების და ქართულ ენაში მომზადების 

საგანმანათლებლო პროგრამებზე სტუდენტის სწავლის სრულად დაფინანსების წესებსა და 

პირობებს. 

2. საქართველოს მთავრობის 2026 წლის 30 ივლისის №359 დადგენილების შესაბამისად: 

2.1.  საბაზო დაფინანსებაზე უფლებამოსილი პირია: 

ა) ფიზიკური პირი, რომელმაც სტუდენტის სტატუსი მოიპოვა ერთიანი 

ეროვნული/საერთო სამაგისტრო გამოცდების გავლის შედეგად ან საქართველოს 

მოქალაქე/„საქართველოს მოქალაქეთა და საქართველოში მცხოვრებ უცხოელთა 

რეგისტრაციის, პირადობის (ბინადრობის) მოწმობისა და საქართველოს მოქალაქის 

პასპორტის გაცემის წესის შესახებ“ საქართველოს კანონის 2013 მუხლით 

გათვალისწინებულ პირი, რომელმაც სტუდენტის სტატუსი მოიპოვა ერთიანი ეროვნული 

გამოცდების/სამაგისტრო გამოცდების გავლის გარეშე, სწავლობს აკადემიური უმაღლესი 

განათლების პირველი და/ან მეორე საფეხურის საგანმანათლებლო პროგრამაზე და აქვს 

სტუდენტის აქტიური სტატუსი  (გარდა „უმაღლესი განათლების შესახებ“ საქართველოს 

კანონის 52-ე მუხლის მე-3 პუნქტის „დ“ ქვეპუნქტითა და ამავე კანონის 521 მუხლის მე-7 

პუნქტის „ბ1“ ქვეპუნქტით გათვალისწინებული პირებისა, რომლებიც შესაბამისი უცხო 

ქვეყნის კანონმდებლობის შესაბამისად აღიარებულ უმაღლეს საგანმანათლებლო 

დაწესებულებაში ჩაირიცხნენ 2026-2027 სასწავლო წლამდე); 

ბ) მასწავლებლის მომზადების, სპეციალური მასწავლებლის მომზადების ან ქართულ 

ენაში მომზადების აკრედიტებულ საგანმანათლებლო პროგრამაზე ჩარიცხული 

საქართველოს მოქალაქე/„საქართველოს მოქალაქეთა და საქართველოში მცხოვრებ 



უცხოელთა რეგისტრაციის, პირადობის (ბინადრობის) მოწმობისა და საქართველოს 

მოქალაქის პასპორტის გაცემის წესის შესახებ“ საქართველოს კანონის 2013 მუხლით 

გათვალისწინებული პირი, რომელსაც აქვს აღნიშნულ პროგრამაზე აქტიური სტატუსი. 

2.2. საბაზო დაფინანსება შედგება ორი კომპონენტისგან: ა) პირველი კომპონენტი − 

გარანტირებული საბაზო დაფინანსება; ბ) მეორე კომპონენტი − დამსახურებაზე 

დაფუძნებული სახელმწიფო დაფინანსება.  

2.3. გარანტირებული საბაზო დაფინანსება გულისხმობს საბაზო დაფინანსებაზე 

უფლებამოსილი ყველა პირის სწავლის საფასურის გარანტირებულ დაფინანსებას 

შესაბამისი პროგრამების ღირებულების 50%-ის ოდენობით. საბაზო დაფინანსების მეორე 

კომპონენტი - დამსახურებაზე დაფუძნებული სახელმწიფო დაფინანსება - განკუთვნილია 

საბაზო დაფინანსებაზე უფლებამოსილი ყველა პირის სწავლის საფასურის სრული 

დაფინანსებისათვის − საგანმანათლებლო პროგრამების ღირებულების დარჩენილი 50%-ის 

ოდენობით, რომელიც არ იფარება გარანტირებული საბაზო დაფინანსებით. 

დამსახურებაზე დაფუძნებული სახელმწიფო დაფინანსების შენარჩუნების, შეჩერებისა და 

აღდგენის პირობები განისაზღვრება საქართველოს მთავრობის 2026 წლის 30 ივლისის 

№359 დადგენილებით დამტკიცებული წესის მე-8 მუხლით.  

2.4. დამსახურებაზე დაფუძნებული სახელმწიფო დაფინანსება უზრუნველყოფილია 

საბაზო დაფინანსებაზე უფლებამოსილი ყველა პირისათვის უპირობოდ მხოლოდ 

სწავლების პირველი და მეორე სემესტრებისათვის, ხოლო მესამე და ყოველი მომდევნო 

სემესტრის დასაფინანსებლად, შესაბამისი პირი ვალდებულია, ყოველ წინა სასწავლო 

სემესტრში (რომლის განმავლობაშიც პირს აქტიური სტატუსი ჰქონდა) დააგროვოს სრული 

სემესტრული დატვირთვისთვის (30 (ECTS) კრედიტი) გათვალისწინებულ კრედიტთა 

რაოდენობის არანაკლებ 80%-ისა. 

2.5. დამსახურებაზე დაფუძნებული სახელმწიფო დაფინანსების შენარჩუნებისთვის 

საქართველოს მთავრობის 2026 წლის 30 ივლისის №359 დადგენილებით დამტკიცებული 

წესის მე-8 მუხლით დადგენილი წესი არ ვრცელდება პირებზე, რომლებიც ექცევიან: 

 

ა) აუტიზმის სპექტრის აშლილობის (ზოგადი აშლილობების ჯგუფიდან ერთ-ერთი: F84.0, 

F84.1, F84.2, F84.3, F84.4, F84.5, F84.8, F84.9) მქონე პირთა კატეგორიაში; 

ბ) სამინისტროს მიერ განხორციელებული „ინკლუზიური სწავლების ხელშეწყობის“ 

პროგრამის, „განათლების მიღების მეორე შესაძლებლობა სოციალური ინკლუზიით“ 

ქვეპროგრამის ბენეფიციართა კატეგორიაში; 

გ) მკვეთრად/მნიშვნელოვნად/ზომიერად გამოხატული შეზღუდული შესაძლებლობის 

მქონე პირთა კატეგორიაში. 

3. საქართველოს მთავრობის 2026 წლის 30 ივლისის №359 დადგენილებით დამტკიცებული 

წესის გათვალისწინებით ქართულ ენაში მომზადების საგანმანათლებლო პროგრამის 

სტუდენტების სწავლის დაფინანსების შემდეგი პირობებია: 

3.1. საქართველოს მოქალაქეები, რომლებმაც 2025 და წინა წლების ერთიანი ეროვნული 

გამოცდების მხოლოდ აზერბაიჯანულენოვანი ან სომხურენოვანი ზოგადი უნარების 

ტესტის ან აფხაზური ენის ან ოსური ენის ტესტის საფუძველზე მოიპოვეს ქართულ ენაში 

მომზადების საგანმანათლებლო პროგრამაზე სწავლის უფლება და არ ჰქონდათ 

მოპოვებული 100% სახელმწიფო სასწავლო გრანტი, აღნიშნული პროგრამას წარმატებით 

დასრულების შემდეგ, 2026-2027 სასწავლო წლიდან აკადემიური უმაღლესი განათლების 

პირველ საფეხურზე სწავლის გაგრძელების შემთხვევაში, დაფინანსდებიან სახელმწიფოს 

მიერ, საქართველოს მთავრობის №359 დადგენილების ფარგლებში; 

3.2. საქართველოს მოქალაქეებს, რომლებმაც 2025 და წინა წლების ერთიანი ეროვნული 

გამოცდების მხოლოდ აზერბაიჯანულენოვანი ან სომხურენოვანი ზოგადი უნარების 

ტესტის ან აფხაზური ენის ან ოსური ენის ტესტის საფუძველზე მოიპოვეს ქართულ ენაში 

მომზადების საგანმანათლებლო პროგრამაზე სწავლის უფლება და მოპოვებული აქვთ 

100% სახელმწიფო სასწავლო გრანტი, აღნიშნული პროგრამის წარმატებით დასრულების 



შემდეგ, აკადემიური უმაღლესი განათლების პირველ საფეხურზე სწავლის გაგრძელების 

შემთხვევაში, სწავლა უფინანსდებათ სახელმწიფო სასწავლო გრანტით, 2250 ლარის 

ფარგლებში; 

3.3. ქართულ ენაში მომზადების საგანმანათლებლო პროგრამის გავლა სავალდებულოა 

პირველ სასწავლო წელს და პირი სახელმწიფოს მიერ დაფინანსდება ამ პროგრამაზე 

მხოლოდ 2 სემესტრის განმავლობაში. თუ პირი ვერ დაასრულებს სწავლას ქართულ ენაში 

მომზადების პროგრამაზე 2 სასწავლო სემესტრის განმავლობაში, მე-3 და ყოველ მომდევნო 

სემესტრში ქართულ ენაში მომზადების საგანმანათლებლო პროგრამაზე სწავლის 

შემთხვევაში ის თავად იხდის სწავლის საფასურს; 

3.4. ქართულ ენაში მომზადების საგანმანათლებლო პროგრამის წარმატებით დასრულების 

შემდეგ, აკადემიური უმაღლესი განათლების  საგანმანათლებლო პროგრამაზე სწავლის 

გაგრძელების შემთხვევაში, აღნიშნული პირები დაფინანსდებიან საქართველოს 

მთავრობის №359 დადგენილების ფარგლებში პირველ სასწავლო წელს გარანტირებულად 

და მე-3 და ყოველ მომდევნო სემესტრში ამოქმედდება საქართველოს მთავრობის №359 

დადგენილების მოთხოვნა, დამსახურებაზე დაფუძნებული დაფინანსების გაცემის 

ნაწილში. 

 

 

   მუხლი 3. 2026-2027 სასწავლო წლის დაწყებამდე ბსუ-ს უმაღლეს საგანმანათლებლო 

პროგრამებზე (გარდა დოქტორანტურისა) სწავლის საფასურის ოდენობა 

(ღირებულება/ტარიფი) 

 

1. 2026-2027 სასწავლო წლის დაწყებამდე ჩარიცხული სტუდენტებისათვის ბსუ-ს უმაღლეს 

საგანმანათლებლო პროგრამებზე (გარდა დოქტორანტურისა) სწავლის წლიური საფასურის 

(ერთ აკადემიურ წელში ასათვისებელი 60 კრედიტის საფასურის) ოდენობა 

(ღირებულება/ტარიფი) შეადგენდა: 

ა) საქართველოს მოქალაქეებისათვის (ერთიანი ეროვნული/საერთო სამაგისტრო გამოცდების 

გავლის შედეგად ჩარიცხული პირებისთვის) - 2250 ლარს; 

ბ) უცხო ქვეყნის მოქალაქეებისა და მოქალაქეობის არმქონე პირებისთვის (ერთიანი 

ეროვნული/საერთო სამაგისტრო გამოცდების გავლის გარეშე ჩარიცხული პირებისთვის) - 2250 

აშშ დოლარს; 

გ) ბსუ-ს ,,დიპლომირებული მედიკოსის“ ერთსაფეხურიან ინგლისურენოვან 

საგანმანათლებლო პროგრამაზე (სწავლების ენა: ინგლისური) ერთიანი ეროვნული გამოცდების 

გავლის გარეშე ჩარიცხული უცხოელი სტუდენტებისათვის:  2015-2016 სასწავლო წლიდან - 

3300 აშშ დოლარს (საფუძველი: ბსუ-ს წარმომადგენლობითი საბჭოს გადაწყვეტილება №7, 

27.07.2015 წ.); 2019 წლის ნოემბრიდან - 4000 აშშ დოლარს (საფუძველი: ბსუ-ს 

წარმომადგენლობითი საბჭოს გადაწყვეტილება №07-01/44, 11.10.2019 წ.), 2024-2025 სასწავლო 

წლის შემოდგომის სემესტრიდან - 5000 აშშ დოლარს (საფუძველი: ბსუ-ს წარმომადგენლობითი 

საბჭოს გადაწყვეტილება №07-01/23, 12.02.2024 წ.).   

2. 2026-2027 სასწავლო წლის დაწყებამდე უმაღლეს საგანმანათლებლო პროგრამებზე (გარდა 

დოქტორანტურისა) ჩარიცხულ ბსუ-ს სტუდენტებს, ასევე 2026-2027 სასწავლო წლის 

დაწყებამდე სხვა უმაღლეს საგანმანათლებლო დაწესებულებაში ჩარიცხულ სტუდენტებს, 

რომლებიც განახორციელებენ მობილობას ბსუ-ში, უნარჩუნდებათ 2026-2027 სასწავლო წლის 

დაწყებამდე  მოქმედი ტარიფი (სწავლის საფასურის ოდენობა დარჩება იგივე, რაც აღნიშნულია 

წინამდებარე მუხლის პირველ პუნქტში).  

3. 2026-2027 სასწავლო წლის დაწყებამდე  პირველი და მეორე საფეხურის უმაღლეს 

საგანმანათლებლო პროგრამებზე ჩარიცხული უცხო ქვეყნის მოქალაქის/მოქალაქეობის 

არმქონე ბსუ-ს სტუდენტის მიერ საქართველოს მოქალაქეობის მიღების შემთხვევაში, მის მიერ 

წარმოდგენილი განცხადებისა და თანდართული შესაბამისი დოკუმენტაციის საფუძველზე, 

სწავლის წლიური საფასური განესაზღვრება ბსუ-ს შესაბამის უმაღლეს საგანმანათლებლო 



პროგრამაზე 2026-2027 სასწავლო წლამდე ჩარიცხული საქართველოს მოქალაქეობის მქონე ბსუ-

ს სტუდენტისათვის მოქმედი/განსაზღვრული ტარიფით, შემდეგნაირად :    

ა) მიმდინარე სემესტრიდან - თუკი საქართველოს მოქალაქეობის მიღების აქტი გამოიცა 1 

ნოემბრამდე და შემოდგომის სემესტრში წარმოდგენილია სტუდენტის განცხადება და 

თანდართული დოკუმენტაცია ან თუკი საქართველოს მოქალაქეობის მიღების აქტი გამოიცა 

1 აპრილამდე და გაზაფხულის სემესტრში წარმოდგენილია სტუდენტის განცხადება და 

თანდართული დოკუმენტაცია; 

ბ) მომდევნო სემესტრიდან - თუკი საქართველოს მოქალაქეობის მიღების აქტი გამოიცა 1 

ნოემბრიდან და შემოდგომის სემესტრში წარმოდგენილია სტუდენტის განცხადება და 

თანდართული დოკუმენტაცია ან თუკი საქართველოს მოქალაქეობის მიღების აქტი გამოიცა 

1 აპრილიდან და გაზაფხულის სემესტრში წარმოდგენილია სტუდენტის განცხადება და 

თანდართული დოკუმენტაცია. 

 

მუხლი 4. ბსუ-ს დოქტორანტურის საგანმანათლებლო პროგრამაზე სწავლის საფასურის 

ოდენობა (ტარიფი) 2026-27 სასწავლო წლის ჩათვლით ჩარიცხული ბსუ-ს 

დოქტორანტებისათვის 

 

1. 2026-2027 სასწავლო წლის დაწყებამდე ჩარიცხული სტუდენტებისათვის ბსუ-ს 

სადოქტორო საგანმანათლებლო პროგრამაზე სწავლის წლიური საფასური (ღირებულება) 

შეადგენს: 

ა) 2020-2021 სასწავლო წლიდან: საქართველოს მოქალაქეებისათვის - 3 000 ლარს, ხოლო უცხო 

ქვეყნის მოქალაქეებისათვის - 3 000 აშშ ამერიკულ დოლარს (საფუძველი: ბსუ-ს 

წარმომადგენლობით საბჭოს გადაწყვეტილება №07-01/87, 14.08.2020 წ.); 

ბ) ბსუ-ს სადოქტორო საგანმანათლებლო პროგრამაზე 2020-2021 სასწავლო წლის დაწყებამდე 

ჩარიცხული სტუდენტებისათვის - მათი ჩარიცხვის დროს მოქმედი რეგულაციების (ბსუ-ში 

სწავლის საფასურის გადახდის წესი და ბსუ-ს დოქტორანტურის დებულების) შესაბამისად 

დამტკიცებულ ,,სწავლის ხარჯთაღრიცხვაში“ აღნიშნული სწავლის საფასურის ოდენობა 

(საფუძველი: ბსუ-ს წარმომადგენლობით საბჭოს გადაწყვეტილება №07-01/87, 14.08.2020 წ.. 

აღნიშნული გადაწყვეტილების თანახმად, ამ სტუდენტთა მიერ სადოქტორო 

საგანმანათლებლო პროგრამის შეცვლის (შიდა მობილობის) შემთხვევაში, მათთან გაფორმდება 

ახალი ხელშეკრულება და შესაბამისად, მათი სწავლის საფასურის განისაზღვრება ახალი 

ტარიფით, წარმომადგენლობითი საბჭოს გადაწყვეტილების შესაბამისად); 

გ) ,,განათლების მეცნიერებების“ ერთობლივ სადოქტორო საგანმანათლებლო პროგრამაზე 

ჩარიცხული საქართველოს მოქალაქეებისათვის - 2250 ლარს, ხოლო უცხოელი 

სტუდენტებისათვის - 5000 ლარს (საფუძველი: 2020 და 2025 წლებში დადებული ერთობლივი 

ხელშეკრულებები საჯარო სამართლის იურიდიული პირი - ივანე ჯავახიშვილის სახელობის 

თბილისის სახელმწიფო უნივერსიტეტს (თსუ), საჯარო სამართლის იურიდიული პირი - აკაკი 

წერეთლის სახელმწიფო უნივერსიტეტს (აწსუ), საჯარო სამართლის იურიდიული პირი - იაკობ 

გოგებაშვილის სახელობის თელავის სახელმწიფო უნივერსიტეტსა (თესაუ) და საჯარო 

სამართლის იურიდიული პირი - ბათუმის შოთა რუსთაველის სახელმწიფო უნივერსიტეტს 

(ბსუ) შორის). 

2.. 2026-2027 სასწავლო წლის ჩათვლით ბსუ-ს სადოქტორო საგანმანათლებლო პროგრამებზე 

ჩარიცხულ სტუდენტებს (მათ შორის შიდა მობილობით ჩარიცხულ პირებს) და 2026-2027 

სასწავლო წლის დაწყებამდე სხვა უმაღლეს საგანმანათლებლო დაწესებულებაში ჩარიცხულ 

სტუდენტებს, რომლებიც 2026-2027 სასწავლო წელს განახორციელებენ მობილობას ბსუ-ში, 

უნარჩუნდებათ 2026-2027 სასწავლო წლის დაწყებამდე შესაბამის სადოქტორო პროგრამაზე 

მოქმედი ტარიფი (სწავლის საფასურის ოდენობა დარჩება იგივე, რაც აღნიშნულია წინამდებარე 

მუხლის პირველ პუნქტში). 



3. 2026-2027 სასწავლო წლის ჩათვლით ბსუ-ს სადოქტორო საგანმანათლებლო პროგრამაზე 

ჩარიცხული უცხო ქვეყნის მოქალაქის/მოქალაქეობის არმქონე ბსუ-ს სტუდენტის მიერ 

საქართველოს მოქალაქეობის მიღების შემთხვევაში, მის მიერ წარმოდგენილი განცხადებისა და 

თანდართული შესაბამისი დოკუმენტაციის საფუძველზე, სწავლის წლიური საფასური 

განესაზღვრება ბსუ-ს შესაბამის სადოქტორო საგანმანათლებლო პროგრამაზე 2026-2027 

სასწავლო წლის ჩათვლით ჩარიცხული საქართველოს მოქალაქეობის მქონე ბსუ-ს 

სტუდენტისათვის მოქმედი/განსაზღვრული ტარიფით, შემდეგნაირად:    

ა) მიმდინარე სემესტრიდან - თუკი საქართველოს მოქალაქეობის მიღების აქტი გამოიცა 1 

ნოემბრამდე და შემოდგომის სემესტრში წარმოდგენილია სტუდენტის განცხადება და 

თანდართული დოკუმენტაცია ან თუკი საქართველოს მოქალაქეობის მიღების აქტი გამოიცა 1 

აპრილამდე და გაზაფხულის სემესტრში წარმოდგენილია სტუდენტის განცხადება და 

თანდართული დოკუმენტაცია; 

ბ) მომდევნო სემესტრიდან - თუკი საქართველოს მოქალაქეობის მიღების აქტი გამოიცა 1 

ნოემბრიდან და შემოდგომის სემესტრში წარმოდგენილია სტუდენტის განცხადება და 

თანდართული დოკუმენტაცია ან თუკი საქართველოს მოქალაქეობის მიღების აქტი გამოიცა 1 

აპრილიდან და გაზაფხულის სემესტრში წარმოდგენილია სტუდენტის განცხადება და 

თანდართული დოკუმენტაცია. 

 

 

მუხლი 5. ბსუ-ს საბაკალავრო/ერთსაფეხურიან/სამაგისტრო  საგანმანათლებლო პროგრამებზე 

სწავლის საფასური (ღირებულება/ტარიფი) ერთიანი ეროვნული გამოცდების/სამაგისტრო 

გამოცდების გავლის გარეშე ჩარიცხული უცხო ქვეყნის მოქალაქეებისა და მოქალაქეობის 

არმქონე პირებისათვის 2026-2027 სასწავლო წელს და 2027-2028 სასწავლო წლიდან 

 

1. 2026-2027 სასწავლო წელს ბსუ-ს საბაკალავრო/ერთსაფეხურიან/სამაგისტრო 

საგანმანათლებლო პროგრამებზე სწავლის საფასური (ღირებულება/ტარიფი) ერთიანი 

ეროვნული გამოცდების/სამაგისტრო გამოცდების გავლის გარეშე ჩარიცხული უცხო ქვეყნის 

მოქალაქეებისა და მოქალაქეობის არმქონე პირებისათვის რჩება იგივე, რაც განსაზღვრული იყო 

წინამდებარე წესით (წარმომადგენლობითი საბჭოს გადაწყვეტილებით) 2026-2027 სასწავლო 

წლის დაწყებამდე და შეადგენს: 

ა) ქართულენოვან პროგრამაზე სწავლის წლიური საფასური - 2250 აშშ დოლარს; 

ბ) ბსუ-ს ,,დიპლომირებული მედიკოსის“ ერთსაფეხურიან ინგლისურენოვან 

საგანმანათლებლო პროგრამაზე სწავლის წლიური საფასური - 5000 აშშ დოლარს.   

2. 2027-2028 სასწავლო წლიდან ბსუ-ს საბაკალავრო/ერთსაფეხურიან/სამაგისტრო 

ქართულენოვან საგანმანათლებლო პროგრამებზე სწავლის საფასური (ღირებულება/ტარიფი) 

ერთიანი ეროვნული გამოცდების/სამაგისტრო გამოცდების გავლის გარეშე ჩარიცხული უცხო 

ქვეყნის მოქალაქეებისა და მოქალაქეობის არმქონე პირებისათვის შეესაბამება ,,საქართველოს 

მთავრობის მიერ დაფუძნებული უმაღლესი საგანმანათლებლო დაწესებულების დაფინანსების 

წესი და პირობების დამტკიცების შესახებ" საქართველოს მთავრობის 2026 წლის 30 ივლისის 

№359 დადგენილებით შესაბამისი სწავლის სფეროს შესაბამისი საფეხურის უმაღლესი 

საგანმანათლებლო პროგრამისათვის დადგენილ ოდენობას აშშ ამერიკულ დოლარში 

(მაგალითად: საქართველოს მთავრობის 2026 წლის №359 დადგენილების თანახმად ,,04“ 

კოდით,  სწავლის სფეროს: ბიზნესი, ადმინისტრირება და სამართალი“  საბაკალავრო 

პროგრამის ,,ბიზნესის ადმინისტრირება“ ღირებულება 2500 ლარია, ხოლო სამაგისტრო 

პროგრამის ,,ბიზნესის ადმინისტრირება“ ღირებულება - 2750 ლარია, შესაბამისად, ერთიანი 

ეროვნული გამოცდების/სამაგისტრო გამოცდების გავლის გარეშე ჩარიცხული უცხო ქვეყნის 

მოქალაქეებისა და მოქალაქეობის არმქონე პირებისათვის ამ პროგრამებზე სწავლის 

ღირებულება იქნება: საბაკალავრო პროგრამაზე - 2500 აშშ დოლარი, ხოლო სამაგისტრო 

პროგრამაზე - 2750 აშშ დოლარი).   

3. 2027-2028 სასწავლო წლიდან ბსუ-ს საბაკალავრო/ერთსაფეხურიან/სამაგისტრო 

ინგლისურენოვან საგანმანათლებლო პროგრამაზე სწავლის საფასური (ღირებულება/ტარიფი) 



ერთიანი ეროვნული გამოცდების/სამაგისტრო გამოცდების გავლის გარეშე ჩარიცხული უცხო 

ქვეყნის მოქალაქეებისა და მოქალაქეობის არმქონე პირებისათვის შეადგენს: 

ა) ბსუ-ს ,,დიპლომირებული მედიკოსის“ ერთსაფეხურიან ინგლისურენოვან 

საგანმანათლებლო პროგრამაზე - 5000 აშშ ამერიკულ დოლარს (საფუძველი: ბსუ-ს 

წარმომადგენლობითი საბჭოს გადაწყვეტილება №07-01/23, 12.02.2024 წ.). აღნიშნულ 

პროგრამაზე სწავლის საფასურის ოდენობის ცვლილება შეიძლება განხორციელდეს ბსუ-ს 

წარმომადგენლობითი საბჭოს გადაწყვეტილებით (შესაბამისი პროგრამის 

განმახორციელებელი ფაკულტეტის წარდგინებით, ბსუ-ს რექტორის/ადმინისტრაციის 

ხელმძღვანელის/ხარისხის უზრუნველყოფის სამსახურის თანხმობით); 

ბ)  ბსუ-ს პირველი და მეორე საფეხურის სხვა ინგლისურენოვან პროგრამაზე განისაზღვრება 

ბსუ-ს წარმომადგენლობითი საბჭოს გადაწყვეტილებით (შესაბამისი პროგრამის 

განმახორციელებელი ფაკულტეტის წარდგინებით, ბსუ-ს რექტორის/ადმინისტრაციის 

ხელმძღვანელის/ხარისხის უზრუნველყოფის სამსახურის თანხმობით). 

 

 

 

მუხლი 6.  2027-2028 სასწავლო წლიდან ბსუ-ს სადოქტორო საგანმანათლებლო პროგრამაზე 

სწავლის წლიური საფასურის ოდენობა (ღირებულება/ტარიფი) 

 

1. 2027-2028 სასწავლო წლიდან ბსუ-ს სადოქტორო საგანმანათლებლო პროგრამაზე სწავლის 

წლიური საფასურის ოდენობა (ღირებულება/ტარიფი) შეადგენს: 

ა) საქართველოს მოქალაქეებისათვის - 3 500 ლარს; 

ბ) უცხო ქვეყნის მოქალაქეებისა და მოქალაქეობის არმქონე პირებისათვის  - 3 500 აშშ ამერიკულ 

დოლარს. 

2. ბსუ-ს სადოქტორო საგანმანათლებლო პროგრამაზე სწავლის წლიური საფასურის სხვა 

ოდენობა შეიძლება განისაზღვროს (მათ შორის ერთობლივი სადოქტორო საგანმანათლებლო 

პროგრამისათვის) ბსუ-ს წარმომადგენლობითი საბჭოს გადაწყვეტილებით (შესაბამისი 

პროგრამის განმახორციელებელი ბსუ-ს ფაკულტეტის წარდგინებით, ბსუ-ს 

რექტორის/ადმინისტრაციის ხელმძღვანელის/ხარისხის უზრუნველყოფის სამსახურის 

თანხმობით). 

 

 

 

მუხლი 7. ბსუ-ს უმაღლესი საგანმანათლებლო პროგრამების სწავლის საფასური ბსუ-ს 

სამართლებრივ აქტებში და პროგრამის ბიუჯეტის (პირველადი ხარჯთაღრიცხვის) 

შედგენის წესი 

 

1. 2026-2027 სასწავლო წლის დაწყებამდე ბსუ-ს უმაღლეს საგანმანათლებლო 

პროგრამებზე (გარდა დოქტორანტურისა) სწავლის წლიური საფასურის ოდენობა ასახულია 

ბსუ-ს მართვის ორგანოების შემდეგ სამართლებრივ აქტებში: 

ა) ბსუ-ს შესაბამისი უმაღლესი საგანმანათლებლო პროგრამის დამტკიცების შესახებ ბსუ-ს 

აკადემიური საბჭოს დადგენილებაში;   

ბ) ,,დიპლომირებული მედიკოსის“ ერთსაფეხურიანი ინგლისურენოვანი უმაღლესი 

საგანმანათლებლო პროგრამის დამტკიცების შესახებ ბსუ-ს აკადემიური საბჭოს 

დადგენილებაში და აღნიშნულ პროგრამაზე სწავლის წლიური საფასურის დამტკიცების 

შესახებ ბსუ-ს წარმომადგენლობით საბჭოს გადაწყვეტილებებში (№7, 27.07.2015 წ.; №07-

01/44, 11.10.2019 წ.; №07-01/23, 12.02.2024 წ.); 

გ) ბსუ-ს უმაღლესი საგანმანათლებლო პროგრამის ანკეტა-კითხვარის დამტკიცების შესახებ 

ბსუ-ს აკადემიური საბჭოს დადგენილებაში (შესაბამისი სასწავლო წლისათვის); 

დ) შესაბამისი უმაღლესი საგანმანათლებლო პროგრამის პირველადი ხარჯთაღრიცხვის 

(ბიუჯეტის) დამტკიცების შესახებ ბსუ-ს ადმინისტრაციის ხელმძღვანელის ბრძანებაში 



(რომლის საფუძველია შესაბამისი უმაღლესი საგანმანათლებლო პროგრამის დამტკიცების 

შესახებ ბსუ-ს აკადემიური საბჭოს დადგენილება და სწავლის საფასურის 

განსაზღვრის/დამტკიცების შესახებ ბსუ-ს წარმომადგენლობითი საბჭოს გადაწყვეტილება). 

2. 2026-2027 სასწავლო წლის ჩათვლით ბსუ-ს სადოქტორო საგანმანათლებლო 

პროგრამაზე სწავლის წლიური საფასურის ოდენობა ასახულია (ახალი პროგრამის 

დამტკიცების შემთხვევაში  კი ასახული უნდა იქნეს) ბსუ-ს მართვის ორგანოების შემდეგ 

სამართლებრივ აქტებში: 

ა) სადოქტორო საგანმანათლებლო პროგრამებზე სწავლის წლიური საფასურის განსაზღვრის 

შესახებ ბსუ-ს წარმომადგენლობითი საბჭოს გადაწყვეტილებაში; 

ბ) შესაბამისი სადოქტორო საგანმანათლებლო პროგრამის ბიუჯეტის (პირველადი 

ხარჯთაღრიცხვის) დამტკიცების შესახებ ბსუ-ს ადმინისტრაციის ხელმძღვანელის 

ბრძანებაში (აღნიშნული ბრძანების გამოცემის საფუძველია შესაბამისი უმაღლესი 

საგანმანათლებლო პროგრამის დამტკიცების შესახებ ბსუ-ს აკადემიური საბჭოს 

დადგენილება, ასევე სადოქტორო პროგრამაზე სწავლის საფასურის განსაზღვრის შესახებ 

ბსუ-ს წარმომადგენლობითი საბჭოს გადაწყვეტილება და წინამდებარე წესი).  

3. ბსუ-ს უმაღლესი საგანმანათლებლო პროგრამის დამტკიცების შესახებ ბსუ-ს 

აკადემიური საბჭოს დადგენილების გამოცემის შემდეგ ფაკულტეტის დეკანის წარდგინების 

საფუძველზე, ბსუ-ს საფინანსო-ეკონომიკურ დეპარტამენტის მიერ მზადდება შესაბამისი 

პროგრამის ბიუჯეტის (პირველადი ხარჯთაღრიცხვის) დამტკიცების შესახებ ბსუ-ს 

ადმინისტრაციის ხელმძღვანელის ბრძანება  (ფაკულტეტის ინიციატივა და 

ადმინისტრაციის ხელმძღვანელის ბრძანების პროექტი უნდა მომზადდეს წინამდებარე 

წესზე თანდართული №1 ფორმის შესაბამისად). 

4. ბსუ-ს უმაღლესი საგანმანათლებლო პროგრამის ბიუჯეტის (პირველადი 

ხარჯთაღრიცხვის) ფორმის ველები და მითითებული საფუძვლები შეიძლება შეიცვალოს 

შესაბამისი პროგრამის სპეციფიკის, საქართველოს კანონმდებლობის და ბსუ-ს მართვის 

ორგანოთა სამართლებრივი აქტების მოთხოვნათა გათვალისწინებით.    

 

 მუხლი 8.  დასკვნითი დებულებები 

 

1. წინამდებარე წესი დამტკიცებულია ბსუ-ს წარმომადგენლობითი საბჭოს 

გადაწყვეტილებით და ძალაშია 2021 წლის 15 ივლისიდან.  

2. წინამდებარე წესში 2026 წლის სექტემბერში შეტანილი ცვლილებები ბსუ-ს უმაღლესი 

საგანმანათლებლო პროგრამების სწავლის საფასურის ოდენობის 

(ღირებულების/ტარიფის) და მისი განსაზღვრის წესის შესახებ ვრცელდება 2026 წლის 04 

სექტემბრიდან წარმოშობილ სამართლებრივ ურთიერთობებზე/2026-2027 სასწავლო 

წლიდან ჩარიცხულ (მათ შორის მობილობის/შიდა მობილობის შედეგად) ბსუ-ს 

სტუდენტებზე. 

3. წინამდებარე წესში ცვლილებებისა და დამატებების შეტანა ხორციელდება ბსუ-ს 

წარმომადგენლობითი საბჭოს გადაწყვეტილებით. 

 

 

 

 

 

 

 

 

 

 



 

ბსუ-ს საგანმანათლებლო პროგრამებზე სწავლის საფასურის  

განსაზღვრის წესის (15.07.2021 წ. №36) 

ფორმა 1 

(ცვლილება - №07-01/38, 29.09.2026 წ.) 

 

 

ბსუ-ს უმაღლესი საგანმანათლებლო პროგრამის (შემდეგში - პროგრამა) 
ბიუჯეტი (პირველადი ხარჯთაღრიცხვა) 

  
პროგრამის განმახორციელებელი ბსუ-ს 
ფაკულტეტის დასახელება 

 

პროგრამის დასახელება   

უმაღლესი განათლების საფეხური 
(საბაკალავრო 
/ერთსაფეხურიანი(მედიცინა/სტომატოლოგია)/ 
სამაგისტრო/სადოქტორო) 

 

პროგრამის ხანგრძლივობა/კრედიტების 
რაოდენობა 

 

პროგრამაზე სწავლების ენა: 
 

 

კოდი და სწავლის სფერო 
 (საქართველოს განათლების, მეცნიერების, 
კულტურისა და სპორტის მინისტრის 2019 
წლის 10 აპრილის №69/ნ ბრძანების №2 
დანართით დამტკიცებული „სწავლის 
სფეროების კლასიფიკატორით“ 
განსაზღვრული სწავლის ფართო, ვიწრო და 
დეტალური სფეროები) 

კოდი: 
სწავლის სფერო:  

საქართველოს მთავრობით დადგენილებით 
განსაზღვრული პროგრამის (გარდა 
დოქტორანტურისა) ღირებულება  

 

ბსუ-ს წარმომადგენლობითი საბჭოს 
გადაწყვეტილებით განსაზღვრული სწავლის 
წლიური საფასურის ოდენობა (საფუძვლის 
მითითებით) 

1. საქართველოს 
მოქალაქეებისათვის მქონე 
პირებისათვის - .........ლარი; 

2. უცხო ქვეყნის მოქალაქეობის 
მქონე/მოქალაქეობის არმქონე  
პირებისათვის)  - ..... აშშ 
დოლარი  

პროგრამის დამტკიცების შესახებ ბსუ-ს 
ფაკულტეტის საბჭოს საოქმო გადაწყვეტილება 
(ნომერი, თარიღი) 

 

პროგრამის დამტკიცების შესახებ ბსუ-ს 
აკადემიური საბჭოს საოქმო გადაწყვეტილება 
(ნომერი, თარიღი) 

 

 
 



პროგრამის ბიუჯეტი (პირველადი ხარჯთაღრიცხვა) 
 

1 შემოსავლები (ლარში)  

1.1 სტუდენტთა რაოდენობა  

1.2 სწავლის წლიური საფასური ერთ სტუდენტზე (ლარში)   

1.3 სულ შემოსავალი 1 სასწავლო წელი (ლარში)  

2 ხარჯები (ლარში) 

2.1 

პროგრამის განმახორციელებელი ბსუ-ს აკადემიური და მოწვეული 

მასწავლებელთა პერსონალის შრომის ანაზღაურება (პირდაპირი 
დანახარჯები), მათ შორის:  

 

2.1.1 პროფესორი  

2.1.2 ასოცირებული პროფესორი  

2.1.3 ასისტენტ-პროფესორი  

2.1.4 ასისტენტი  

2.1.5 მოწვეული პროფესორი  

2.1.6 მოწვეული ასოც. პროფესორი  

2.1.7 მოწვეული ასისტ. პროფესორი  

2.1.8 მოწვეული უფროსი მასწავლებელი (დოქტორის ხარისხის მქონე)  

2.1.9 მოწვეული მასწავლებელი (დოქტორის ხარისხის არმქონე)  

2.2 
არაპირდაპირი დანახარჯები (პროგრამის განხორციელებასა და 
განვითარებასთან დაკავშირებული ხარჯები, შემოსავლის 40% ) 

 

2.3 სულ ხარჯი  

3 ფინანსური შედეგი (ნაშთი)  

 

 

შენიშვნა: წინამდებარე პირველადი ხარჯთაღრიცხვის შედგენის საფუძველია ბსუ-ს 

წარმომადგენლობითი საბჭოს გადაწყვეტილებით დამტკიცებული ,,ბსუ-ს საგანმანათლებლო 

პროგრამებზე სწავლის საფასურის განსზღვრის წესი". პირველადი ხარჯთაღრიცხვის 

გაანგარიშებისათვის ასევე გამოყენებულია შემდეგი სამართლებრივი აქტები და მონაცემები: 

  
1. პროგრამის განმახორციელებელი ბსუ-ს აკადემიური თანამდებობის/მოწვეული პირის 

აკადემიური (სამუშაო) დატვირთვა საათებში  
 

1 პროფესორი   

2 ასოცირებული პროფესორი   

3 ასისტენტ-პროფესორი   

4 ასისტენტი   

5 მოწვეული პროფესორი   

6 მოწვეული ასოცირებული პროფესორი   

7 მოწვეული ასისტენტ-პროფესორი   

8 მოწვეული უფროსი მასწავლებელი   

9 მოწვეული მასწავლებელი   

10 სულ   

   

 

 

 

 



2.. ბსუ-ს აკადემიური  თანამდებობის პირის წლიური სავალდებულო აკადემიური 

(შრომითი)  დატვირთვა და თანამდებობრივი სარგო, რაც გათვალისწინებულია 

შესაბამისი საშტატო ერთეულისათვის ბსუ-ში (საფუძველი: წარმომადგენლობითი 

საბჭოს გადაწყვეტილებით დამტკიცებული ,,ბსუ-ს აკადემიური პერსონალის 

აფილირების, აკადემიური და მოწვეული პერსონალის შრომის დატვირთვის 

განსაზღვრისა და ანაზღაურების გაცემის წესი" და ბსუ-ს საშტატო განრიგი) 

  

  

ბსუ-ს აკადემიური 

თანამდებობა 

სავალდებულო 

წლიური 

აკადემიური 

დატვირთვა 

(საათებში) 

თანამდებობრივი სარგო/ხელფასი 

(ლარი) 

1 პროფესორი   

2 ასოცირებული პროფესორი   

3 ასისტენტ-პროფესორი   

4 ასისტენტი   

 

 

3.. პროგრამის განმახორციელებელი მოწვეული პერსონალის საათობრივი შრომის 

ანაზღაურების  ოდენობა/ტარიფები  (საფუძველი: ,,ბსუ-ს უმაღლეს საგანმანათლებლო 

პროგრამებზე შესასრულებელი შრომის საათობრივი ანაზღაურების ოდენობის 

(ტარიფების) განსაზღვრის შესახებ" ბსუ-ს ადმინისტრაციის ხელმძღვანელის ბრძანება 

№............/...../....წ.). 2. ბსუ-ს ..................  წლის ბიუჯეტი (ბსუ-ს წარმომადგენლობითი საბჭოს 

გადაწყვეტილება №............/...../....წ.) 

  

  

მოწვეული 

აკადემიური და 

მასწავლებელთა 

პერსონალი 

სავარაუდო 

საათობრივი 

შრომითი 

დატვირთვა   

1 სთ-ის შრომის 

ანაზღაურება/ტარიფი 

(ლარი) 

საათობრივი 

შრომის 

ანაზღაურება 

ჯამში 

(ლარი) 

1 
მოწვეული 

პროფესორი 
    

2 

მოწვეული  

ასოცირებული 

პროფესორი 

    

3 

მოწვეული  

ასისტენტ- 

პროფესორი 

    

4 
მოწვეული  უფროსი 

მასწავლებელი 
    

5 
მოწვეული  

მასწავლებელი 
    

 

 

 

 


